
Blers flums da la svizra n’èn ecologicamain betg intacts. keyStone

Nauschas notas per la qualitad
d’aua en flums svizzers

Be stgars 6500 kilometers dals
flums da l’artg alpin èn ecologi-
camain intacts, quai mussa in
studi dal WWF Austria. Entant
che la Frantscha e l’Austria hajan
auas per gronda part schubras,
sajan ils resultats per la Svizra
nauschs. Nagin auter pajais da

l’artg alpin nizzegia sias auas
uschè intensiv sco la Svizra. La
Svizra haja 1500 ovras electricas
e 150 000 barrieras artifizialas
che midian la dinamica dals
flums. Perquai sajan ils animals
e las plantas pli periclitads ch’en
il rest da l’Europa. 

L’iniziativa d’Ecopop saja ab-
surda e donnegiusa, quai ha
ditg il comité cunter l’iniziativa.
Sche l’inizativa vegnia accepta-
da, lura fissan ils contracts bila-
terals cun l’UE giud maisa,
uschia lur argumentaziun.

Sco quai che la cussegliera
naziunala da la pld Petra Gössi
ha ditg, na survegnissan las fir-
mas svizras naginas incumben-
sas publicas pli ed i vegniss pli

cumplitgà dad exportar. L’ini-
ziativa d’Ecopop vul limitar
l’immigraziun sin 0,2% da la
populaziun actuala. Concret
fissan quai 16 000 persunas
l’onn. Pertutgà da la limita pu-
dessan era esser burgais svizzers
che turnan da l’ester. Plinavant
duain 10% da l’agid al svilup ir
a la planisaziun da famiglias.
Davart l’iniziativa decida il su-
veran ils 30 da november.

Comité cunter Ecopop: 
«Absurd e donnegius»

Fin venderdi sa zuppan il sulegl e’l chaud
Situaziun generala: Fin mesem-
na arriva ulteriura aria polara sur
noss pajais. 
Oz: Nord da las Alps e Grischun
central: Savens surtratg e per part
plievgia, surtut vers saira. Da
notg fermas precipitaziuns, cun-
fin da naiv sin 1200 meters.
Engiadina: Alternant
surtratg, per part anc su-
legliv. Da notg marcanta-
main pli frestg e naiv.
Prognosa: Nord: mesemna per
gronda part ferm surtratg, cun
intginas precipitaziuns. Cunfin
da la naiv 800 fin 1200 meters.
Gievgia sa trai si e venderdi èsi
detg sulegliv. Sid: mesemna detg
sulegliv, gievgia surtratg, ed il
cunfin da naiv è sin 1000 meters. 

Jau sun vegl vischin da
VuorzWaltensburg avant

ina decisiun da fusiun,
baud er egual tgenina, ed
hai uschè grev la saira, hai
la saira, gist cur ch’i tutga
d’Ave Maria, d’Ave Maria:
bim, bam, bim, bam.
Quels zains uschè grevs, la
greva saira, uschè insatge
da grev sur mai en, u èn
quels enorms da la vischi-
na, vischnanca? Insatge sco
vischnanca secundara,
Zweitgemeinde, vulida da
bunamain tuts, duess em-
prima betg tanscher pli. 

Cun scadina e mintgina
na fa quel qua betg,

quel betg, la saira! La da-
maun, cun la pizza bain
marvegl, tut tgenina, per -
tge betg? Pro fusiuns baud
cun quella, baud cun
tschella, la saira baud u
bler pli tard senza quel
qua! Quel qua, vegl burgais
e vegl sesent dal lieu sa far
extrem il chaugross Planta,
jau manegel Janka. Mia vi-
ta mai stà davent da chasa,
en l’ester, quai datti anc.
Mai stà ni si Broil culs pois
si moisa ni giu GlionIlanz
tar quella tscherta medie-
vala nobla Anna Catrina a
dultsch termagl e bella sai-
ra. Sto esser buna.

Avain nus bain duman-
dà ussa duas giadas fu-

siun gea, na, eventual, tut
tgenina e cun tgenina, vi-
schnanca, signur president?

E vegnids malamain en las
stretgas. Èn 33,3% stads
pro, v. d. ids tar la pro fu -
siuns Breil, èn 33,3%
pront ids tar la pro fusiuns
Glion, èn ultims 33,3%
s’exprimids cleramain per
omaduas vischnancas. Ina
na tanscha gea nagliur pli,
cun pretaisas creschidas.
Fan quels ils cussegliers
burgais Engler e socis u
tge? Vulan secundas vi-
schnancas secundas abita -
ziuns e secundas rusnas du-
rant sanar emprimas, vul
ins dumagnar il ferm traffic
traversal?

Stoss jau bandunar mes
charezzà terratsch pa-

tern qua, duess la fusiun sa
realisar? Bä bellas plunas
laina davant chasas veglias
e bä novas, bä bellas fane-
stras bellas curunas cun bä
bels geranis cotschens e ne-
glas. Tut il bel, das Schöne,
stuess jau laschar, na das -
tgass betg pli turnar? Jau

dess si mes agen mes, pos-
sess e dretg da vegl sesent.
Qua stun jau gugent. Mes
linguatg reconquistà anc
piz a cup, renovà e rinforzà
en in: duai jau dir, duai jau
gughegiar? tv-gloria vi u
nà, tschert stadi d’idioms
(SI) dess jau nà. Giu en la
vischnanca gronda, Illian-
de – puspè in parc dapli! –
vegniss jau ris ora bä: sin
plazza da martgà, en chasa-
cumin, ospital, santeri
d’immigraziuns da massas
dador la miraglia. 

Noss bä bel giaschom si
qua, noss vegl chastè

Munt s. Gieri previs per
futurs festivals culturals
duess il chantun porscher
maun e vegls frescos dal
Waltensburger Meister na
less jau betg ceder als vegls
burgais en il Glion vegl. Il-
liande. Prendessan tut per
els, na partessan nagut, an-
zi zuppassan, sco ils stgi-
lats. Dals stgilats han els
emprendì, dals stgilats.
Von den Hörnchen haben
sie’s gelernt, von den
Hörnchen.

Nus lain la pasch, nus
dain la pasch! Ve qua,

Ave Maria Victoria, tar mai
a chaud sut ina cuverta, u
na dovras ti nagina? Nus
lain la pasch, nus dain la
pasch. Uschè grev la saira,
lain la saira, na lain betg
pli! Fusiunar qua fusiunar
là, funiculì funiculà, grev la
saira, betg pli! U tge mane-
gias ti? Duas giadas na.

Fusiunar qua, fusiunar là
■ Glossa

Tinizong: Di da la stalla averta 
ha carmalà blera glieud

■ (rtr) Il pur Gion Franzestg
Schaniel ha gì la fin d’emna il di
da las portas avertas da sia nova
stalla libra. Dapli che 1000 per-
sunas èn suandadas a l’invit.
Avant l’onn 1987 aveva la fami-
glia da Alexi Schaniel ses muvel
en differentas stallas a Tinizong.
Per far pli simpel la lavur ed en
vista da l’avegnir, è vegnida con-

struida ina stalla moderna. Il
1999 ha Alexi Schaniel bajegià
ina nova stalla per vadels cun ina
remisa. L’onn 2002 ha Gion-
Franzestg Schaniel surpiglià il
manaschi, ch’è cuntinuadamain
vegnì pli grond. Cun il temp è
vegnida la dumonda d’in edifizi
nov. Per Gion-Franzestg Scha-
niel èsi spert stà cler, che ses ani-

mals duain tegnair lur cornas.
Per la construcziun d’in edifizi
nov munta quai, ch’el sto avair
in suler lartg, naginas vias
tschorvas ed in grond spazi per
sa muventar. Perquai che la stalla
nova sa chatta gist sper las duas
stallas pli veglias èn quellas ve -
gnidas integradas en il process da
lavur dal mintgadi. 

Imboden betg pli 
directur da Swiss Ski
Swiss Ski e ses directur Roland
Imboden van suenter ina collavu-
raziun da mo 17 mais puspè vias
separadas. Tenor Swiss Ski sajan
omaduas partidas sa cunvegnidas
da schliar il contract da lavur. Im-
boden era succedì il 2013 ad An-
dreas Wenger. Il suenter-mezdi ha
Swiss ski lura numnà las raschuns
exactas per la separaziun e Marcus
Wolf è vegnir preschentà sco nov
directur. Wolf è enfin ussa stà di-
rectur dal sport.

